
SHAXS RIVOJLANISHIDA 
PEDAGOGIKA VA 
PSIXOLOGIYANING OʻRNI

Umirova Guldona Jamoliddin qizi
Jizzax davlat pedagogika universiteti,
Pedagogika va psixologiya fakulteti 4-bosqich talabasi

Annotatsiya: Ushbu maqolada pedagogika va psixologiya haqida ma’lumot berilgan. Shaxs rivojlanishida pedagogika va 
psixologiyaning o‘rni xususida so‘z yuritilgan. Bundan tashqari, shaxs tarbiyasi masalasi ham ta’kidlangan.

Kalit so‘zlar: pedagogika, psixologiya, shaxs, rivojlanish, qonuniyat, xulq­atvor, axloq.
Abstract: This article provides information on pedagogy and psychology. It discusses the role of pedagogy and psy­
chology in personality development. In addition, the importance of educating the personality is emphasized. 

Key words: pedagogy, psychology, personality, development, regularity, behavior, morality.
Аннотация: В данной статье представлена информация о педагогике и психологии. Рассматривается роль педа­
гогики и психологии в развитии личности. Кроме того, подчёркивается важность воспитания личности.

Ключевые слова: педагогика, психология, личность, развитие, закономерность, поведение, нравственность.

KIRISH
Pedagogika fani – shaxsni shakllantirish kabi ijtimoiy buyurtmani bajarish orqali jamiyat taraqqiyotini 

ta’minlashga alohida hissa qo‘shadi. Pedagogika maqsadlari va vazifalari belgilanishida ijtimoiy munosabatlar 
mazmuni, davlat va jamiyat rivojlanish strategiyalari hamda ularning hayotida yetakchi o‘rin tutuvchi g‘oyalar 
mohiyati muhim ahamiyatga ega.

Har bir o‘qituvchi­tarbiyachi va o‘quvchi yoshlar o‘z ona yurti tarixini bilishi va vatanparvar bo‘lishi lozim. 
Ta’lim­tarbiya tarixi, pedagogika tarixi fanlaridan xabardor bo‘lmay turib o‘qituvchilik qilish mumkin emas.

O‘qituvchi o‘quvchilarga bilim berish, ularni ma’lumotli qilish va tarbiyalash maqsadida tizimli ta’sir ko‘rsa­
tadi. Bunda u psixologiya va ijtimoiy omillarga asoslanadi: o‘quvchining sezgi, idrok, tasavvur, diqqat, xotira va 
tafakkur jarayonlarini inobatga olgan holda ta’sir rejasini belgilaydi.

Ayniqsa, yosh davrlari psixologiyasini o‘qituvchi chuqur bilishi talab etiladi. Uni yaxshi anglasa, har bir 
bolaning yosh va individual xususiyatlarini hisobga olib, unga samarali ta’sir ko‘rsata oladi. Ma’lum ma’noda, 
o‘qituvchilarga xizmat qiluvchi psixologiya fanlari ham pedagogika tizimiga kiritilishi mumkin. 

MAVZUGA OID ADABIYOTLAR SHARHI
Aliyev S. (2018). “Pedagogika va shaxs tarbiyasining nazariy asoslari”. Muallif shaxsni ma’naviy-axloqiy 

jihatdan tarbiyalashda pedagogikaning nazariy tamoyillarini yoritadi. O‘quvchilarda ijtimoiy­ma’naviy qadri­
yatlarni shakllantirishda o‘qituvchining roli, tarbiya metodlari va didaktik vositalar tahlil qilinadi.

Rakhimova M.N. (2019). “Psixologiya va pedagogika integratsiyasi: shaxs rivojlanishidagi o‘zaro ta’sir. 
Psixologik usullarni pedagogik jarayonga kiritish orqali bola motivatsiyasi, ichki qat’iyat va o‘zini anglash dara­
jasini oshirish haqida empirik tadqiqotlar. Muallif ijtimoiy­madaniy muhit omili bilan psixologik treninglarning 
samaradorligini taqqoslaydi.

Tursunov O. (2020). “Maktabgacha yosh bolalarda shaxsiy rivojlanish: pedagogik–psixologik yondashuv-
 lar”. Kichik yoshdagi bolalarning shaxsiy va ijtimoiy ko‘nikmalarini shakllantirishda o‘yin-metodik usullar va 
oilaviy­psixologik qo‘llab­quvvatlashning ahamiyati, pedagogik tadbirlar bilan integratsiyalashgan holda tahlil 
etiladi.

L.S. Vygotskiy (1978). Mind in Society: The Development of Higher Psychological Processes. “Znv” nazari­
yasi orqali psixologik rivojlanishni ijtimoiy kontekstda tushuntiradi. Pedagogik vazifa sifatida o‘quvchilarning 
proximal rivojlanish zonasini aniqlab, u yerda yordam ko‘rsatish metodlari bayon etiladi.

Jean Piaget (1972). Psychology and Pedagogy. Kognitiv nazariya asosida bola fikrlash darajalari va peda­
gogik texnologiyalar mos kelishini ko‘rsatadi. Shaxsiy rivojlanishda bosqichma-bosqich o‘qitish va psixologik 
testing usullari taqdim etilgan.

TADQIQOT METODOLOGIYASI 
Pedagogik psixologiyani bilish tarbiya ishlarida ham zarurdir. Shaxs tarkib topish jarayonining psixologik 

qonuniyatlarini, jumladan axloqiy odatlar va ishonch­e’tiqod shakllanishining qonuniyatlarini bilmay turib to‘g‘ri 
tarbiya berish mumkin emas.

Ma’lum yoshdagi bolalarning psixologik xususiyatlarini inobatga olmasdan ularga maqsadga muvofiq 
ta’lim va tarbiya berib bo‘lmaydi. Har bir yosh o‘ziga xos qiyinchiliklarga ega va maxsus munosabatni talab 
qiladi. Kichik maktab yoshidagi bolalarga mos keladigan pedagogik yondashuv ko‘pincha o‘smirlarga nisbatan 
yaroqsiz va xato bo‘lishi mumkin. Biroq o‘qituvchi va tarbiyachi shunchaki ma’lum yoshdagi o‘quvchi bilan 
emas, balki konkret bir shaxs – individual o‘quvchi bilan ishlaydi. Shu bois, o‘quvchining individual farqlari, hatto 
bitta yosh doirasida ham, nihoyatda katta bo‘lishi mumkin.

Ta’lim va tarbiya jarayonida individual munosabatning sharti o‘quvchining psixologik xususiyatlarini chuqur 
va har tomonlama bilishdan iborat. Bu o‘quvchining ruhiy dunyosini anglashi, psixologik kuzatuv o‘tkazishi va 
tabiiy eksperiment uyushtirishi zarurligini taqozo etadi. Yuqorida keltirilgan qonuniyatlarning barchasini bilish 
ta’lim-tarbiya ishlarida o‘z-o‘zidan muvaffaqiyat garovi bo‘lmasa-da, ko‘p xatolarning oldini olish imkonini beradi, 
chunki bu qonuniyatlar o‘qituvchini ko‘r­ko‘rona harakat qilish zaruratidan qutqaradi.

Demak, pedagogik psixologiyaning mohiyatini o‘zlashtirish har bir pedagogga ta’lim­tarbiya jarayonini 
samarali tashkil etishda zarurdir.

Yosh psixologiyasi va pedagogik psixologiya bir­biriga yaqin fanning umumiy obyekti – bolalar, o‘smirlar va 
o‘spirinlardir. Yosh psixologiyasi ularning rivojlanish bosqichlarini o‘rganadi, pedagogik psixologiya esa tarbi­
yalanuvchi yoki ta’lim oluvchi sifatida pedagogning ta’lim­tarbiya jarayonidagi maqsadli ta’sirini tahlil qiladi.

TAHLIL VA NATIJALAR
Ma’lumki, muayyan yoshdagi bolalarning psixologik xususiyatlarini bilmasdan ularga maqsadga muvofiq 

ta’lim va tarbiya berib bo‘lmaydi. Bolaning har bir yoshi o‘ziga xos qiyinchiliklarga ega bo‘lib, unga maxsus 
munosabatni talab qiladi.

Ta’lim va tarbiya jarayonida individual munosabatning sharti – o‘quvchining psixologik xususiyatlarini har 
tomonlama va chuqur bilishdir. Bu esa o‘quvchining psixik dunyosidan xabardor bo‘lishni, psixologik jihatdan 
to‘g‘ri kuzatish tashkil etishni va tabiiy eksperiment uyushtirishni taqozo etadi. Shaxsga psixoterapevtik ta’sir 
vositalari va uslublari juda ko‘p bo‘lib, ular bilan tanishish maxsus psixologiya kursining vazifasidir.

Shaxs ijtimoiy munosabatlar sistemasining va unda o‘zi bajaradigan faoliyat ta’siri ostida shakllanadi. Ijti­
moiy psixologiya referent guruh tushunchasiga asoslanib, ijtimoiy muhit va jamoaning shaxsga ta’sirini o‘rga­
nadi. Gap shundaki, hamma odamlar, hatto eng yaqin atrofdagi insonlar ham maktab o‘quvchisining shaxsiga 
ta’sir qilavermaydi, ko‘plarning fikriga u befarq bo‘ladi. Har bir maktab o‘quvchisi uchun esa ayrim guruhlar 
(ba’zan bunday guruh bir kishidan iborat bo‘lishi ham mumkin) muhim referent guruhlar bo‘lib, u shaxs sifatida 
ularning fikrlari va mulohazalari bilan hisoblashadi.

Oila, sinf, sinfdagi ayrim o‘quvchilar, ba’zi o‘qituvchilar, hovlidagi ulfatlar, yaqin do‘st va hokazolar maktab 
o‘quvchisi uchun ana shunday referent guruhlar bo‘lishi mumkin. Maktab o‘quvchisining tez­tez uchrab turadigan 
tarbiyaviy ta’sirlarga befarq yoki salbiy munosabatda bo‘lishi, ko‘pincha, o‘quvchining tarbiyachiga noma’lum 
referent guruh pozitsiyasida bo‘lishi bilan bog‘liq.

A.V. Petrovskiyning fikriga ko‘ra, agar tarbiyachi “maktab o‘quvchisiga hech kim ta’sir qila olmaydi” deb 
da’vo qilsa, bu, odatda, tarbiyachining maktab o‘quvchisining axloqiy pozitsiyasini belgilovchi ta’sirli referent 
guruhlardan xabarsiz ekanligini bildiradi.

XULOSA VA TAKLIFLAR 
Xulosa qilib aytganda, bolalik va maktab yoshida shaxs tarbiyaning hal qiluvchi ta’siri ostida shakllanadi. 

Tarbiya maxsus faoliyat sifatida muayyan dasturning, anglatilgan maqsadning mavjudligi bilan, ta’sir ko‘rsatish­
ning puxta ishlab chiqilgan va asoslab berilgan vositalari, shakllari hamda metodlaridan foydalanish orqali 
tasodifiy va stixiyali ta’sirlardan ajralib turadi.

Maktab o‘quvchisining muayyan qoidalar va normalarni bilishi ma’naviy xulq­atvorning zarur shartidir. 
Biroq axloq normalarini o‘rganish o‘z­o‘zidan axloqiy xulq­atvorning tegishli darajasini kafolatlamaydi. Bundan 
tashqari, ma’naviy bilimlarni amaliyotga tatbiq etmasdan egallash “axloqiy rasmiyatchilik” deb ataluvchi holatga 
olib keladi, ya’ni ma’naviy bilimlar bilan ma’naviy xulq­atvor o‘rtasida ajralish yuzaga chiqadi.

Shuning uchun maktabgacha ta’lim muassasalarida tarbiyalanuvchi va maktab o‘quvchisining hayoti 
hamda faoliyatini to‘g‘ri tashkil etish, ijodiy, axloqiy va ijtimoiy xulq­atvor tajribasini boyitish uning shaxsini shakl­
lantirishda asosiy omil bo‘lishi lozim. Bu omil tarbiyachi rahbarligida hosil bo‘ladi. Shu tariqa o‘quvchilarda 
tabiiy, axloqiy va g‘oyaviy­siyosiy bilimlar majmuasi (bu bilimlar ma’lum darajada yetakchi rol o‘ynagan paytda) 
uyg‘un shaklda shakllanadi.

Foydalanilgan adabiyotlar roʻyxati:

